
Savremene prakse i međunarodni standardi zaštite okoliša, 
društva i upravljanja (Environmental, Social and Governance -
ESG) su strateški važni za ulaganja privatnog sektora, koji je 

bitan segment Globalne UN agende 2030. 

Upravo ESG standardi osiguravaju dugoročnu održivost 
poslovnih rezultata i implementaciju ciljeva održivog razvoja 
(SDGs). 

Regionalni Program za promociju investicionih ulaganja kroz 
integraciju ESG standarda, koji u najvećem dijelu finansira 
švicarski Državni sekretarijat za ekonomske poslove SECO, a u 
saradnji sa IFC-om, upravo se bavi promocijom održivog 
ulaganja. Krajnji efekti su:  

• Poboljšanje efikasnosti finansijskog sektora kroz izgradnju 
dugoročno održivih tržišta koji integrišu ESG prakse, 

• Olakšan pristup za ulaganja tvrtki iz realnog sektora kroz 
poboljšanje ESG praksi i njihovo usklađivanje sa 
međunarodnim standardima. 

 

PROJEKTNI PRISTUP PRILAGOĐEN 
SVAKOJ OD ZEMALJA UČESNICA 
 

SECO je postigao značajan napredak u implementiranju 
savremenog koncepta korporativnog upravljanja u regionu. Sa 
druge strane, potrebno je uložiti vrijeme, novac i dodatne napore 
za podsticanje održivosti. Pilot projekat iz 2017. godine bio je 
svojevrstan test implementacije integrisanog ESG savjetovanja, 
koji je pokazao opravdanost ulaganja u ovaj segment. 

Određivanje prioriteta i odabir programa prilagođeni su razvoju 
svakog od tržišta u zemljama učesnicama projekta - Kirgistan, 
Tadžikistan, Ukrajina, Gruzija, Srbija, Kosovo i Bosna i 
Hercegovina. 

Na zahtjev SECO-a razvijen je modularni pristup koji je u 
potpunosti prilagođen ciljnim tržištima zemalja učesnica kroz 
primjenu tzv. “matrice zrelosti”.  

Matrice pokazuju razvoj tržišta sa polaznom tačkom od prije pet 
godina, razvoj koji je tržište uspjelo postići u sklopu prethodnih 
projektnih inicijativa, te projekciju razvoja tržišta tokom narednih 

pet godina (odnosno vremena implementacije projekta). 

U skladu sa matricama zrelosti, države su podijeljene u dvije 

osnovne kategorije: 

1. Zemlje u kojima fokus treba da ostane na korporativnom 
upravljanju uz sporadičnu primjenu ESG standarda: 
Kirgistan, Tadžikistan, Kosovo, 

2. Zemlje u kojima će projektna podrška biti građena na 
snazi korporativnog upravljanja i u kojima će se tržišne 
ekonomije podići na viši nivo kroz integraciju ESG 
standarda i održivih finansija: BiH, Gruzija, Srbija i 
Ukrajina. 

Odabir privrednih sektora koji su uključeni u projekat odrađen je 
na osnovu detaljne evaluacije potreba svake od zemalja učesnica, 
potencijalnog rasta sektora, strateških prioriteta IFC-a i SECO, te 
potencijalnog uticaja, naročito u finansijskom sektoru. 

Projekat se fokusira na tri prioritetne oblasti (I) finansijske 

institucije, (II) infrastrukturu, (III) agrobiznis i usluge, što će 

omogućiti ciljane intervencije na svim nivoima te stvaranje mreža 

podrške u zemljama učesnicima programa.  

NOVI ELEMENTI PROMOCIJE 
ULAGANJA KROZ ESG STANDARDE 
 

“Projekat promocije investicionih ulaganja kroz implementaciju 

ESG standarda” je u potpunosti komplementaran sa ranijim 

sličnim inicijativama, ali donosi nove bitne elemente:  

• Implementacija najuspješnijih međunarodnih poslovnih 
praksi kroz primjenu ESG standarda 

• Za Svjetski investicijski forum poduzetnika (WEIF) projektna 
inicijativa predstavlja evoluciju u odnosu na prethodne 
programe korporativnog upravljanja 

• Program se nadovezuje na modularni pristup poslovanja iz 
prethodno realizovanih programa o korporativnom 
upravljanju 

• Trajanje programa produženo je na pet godina  

• Program se nadovezuje na globalnu UN agendu 

 

NUŽNOST PRIMJENE ESG PRAKSI I 
CILJEVI PROJEKTA 
 

Za osnaživanje tržišnih ekonomija u zemljama u razvoju, 

izuzetno je važno da se usvajaju i primjenjuju ESG prakse. 

Savremeni sistemi koji počivaju na ESG principima 

omogućavaju kompanijama da na adekvatan način identifikuju 

ekološke, ekonomske i upravljačke rizike, te da njima 

svrsishodno upravljaju.  

Bolje ESG prakse su u direktnoj korelaciji sa poslovnim 

rezultatima kompanija, boljim pristupom kapitalu i jasnijim i 

boljim razvojnim planovima. 

Nasuprot tome, neadekvatne ESG prakse često doprinose ne 

samo finansijskim problemima, nego i negativnim uticajem na 

društvo i okoliš. 

Cilj projekta je promocija održivih ulaganja kroz programski 

pristup usmjeren na ESG standarde i u financijskom i u realnom 

sektoru. 

Program u potpunosti prati međunarodne trendove sa 

holističkim ESG pristupom, uz primjenu iskustva iz ranijih SECO 

intervencija. 

Ciljevi obuhvataju dvije skupine aktivnosti: 

• Stvaranje potražnje za boljom praksom održivog 
poslovanja kroz uspostavu ESG okvira i smjernica kroz 
suradnju sa financijskim sektorom i tržištima kapitala, kako 
bi ESG prakse postale preduvjet za ulaganja 

• Stvaranje ponude tvrtki čije je poslovanje usklađeno sa 
ESG standardima kako bi se zadovoljili uslovi koje 
zahtijevaju investitori i banke, ali i poboljšali njihovi 
finansijski i operativni rezultati 

 

KLJUČNE PROJEKTNE KOMPONENTE  
 
Projekat se realizira kroz pet ključnih komponenti: 

Komponenta 1: Mobilizacija ulagača i financijskih posrednika da 

primjenjuju ESG standarda 

Komponenta 2: Podrška integraciji ESG standarda u kodekse i 

propise 

Komponenta 3: Izgradnja kapaciteta lokalnih partnera za 

pružanje usluga ESG savjetovanja 

Komponenta 4: Podizanje svijesti o relevantnosti dobrih ESG 

standarda i praksi 

Komponenta 5: Podrška tvrtkama da postanu ESG lideri 

 

 

SAŽETAK PROJEKTA: 

 

NAZIV:  

Promocija investicionih ulaganja kroz program integriranih 

ESG standarda  

 

DOMENA: 

Investicije, ekonomija i upravljanje 

 

ZEMLJA / REGIJA:  

Bosna i Hercegovina, Gruzija, Kirgistan, Srbija, Kosovo, 

Tadžikistan, Ukrajina 

 

PARTNERI: 

International Finance Corporation (IFC)  

Institucionalni partneri (resorna ministarstva) u zemljama 

učesnicama. 

 

POLAZNA TAČKA / POZADINA:  

Međunarodna financijska korporacija (IFC) ažurirala je svoju 

metodologiju korporativnog upravljanja, kako bi u nju bilo 

implementirano i upravljanje ekološkim i društvenim rizicima. 

IFC ESG standardi direktno pomažu implementaciji UN 

razvojnih ciljeva održivog razvoja. Implementacija ESG 

standarda u svim zemljama učesnicama programa bitno će 

unaprijediti njihovo tržišno i ekološko okruženje i poslovanje. 

 

CILJ PROJEKTA:  

Cilj projekta je promocija održivih ulaganja kroz programski 

pristup usmjeren na ESG   standarde u financijskom i realnom 

sektoru. 

 

CILJNA GRUPA: 

Privatni i javni sektor iz oblasti 

1. finansijskih institucija,  

2. agrobiznisa i usluga 

3. infrastrukture 

 

BUDŽET:  

7,3 miliona USD, od čega je švicarski udio  

5 miliona USD (SECO) 

 

TRAJANJE:  

1.7.2019 – 30.6.2024. godine 

